
Ymchwiliad y Pwyllgor i feichiogrwydd, mamolaeth a gwaith 

Mae'r Pwyllgor Cydraddoldeb, Llywodraeth Leol a Chymunedau yn cynnal 
ymchwiliad i feichiogrwydd, mamolaeth a gwaith. Fel rhan o'r ymchwiliad hwn, 
rydym yn ystyried a yw cynnig gofal plant newydd Llywodraeth Cymru yn cael ei 
gyfateb â chymorth wedi'i dargedu i famau ddechrau gweithio neu ddychwelyd i'r 
gwaith. O gofio bod y cynnig gofal plant yn dod o fewn cylch gwaith y Pwyllgor 
Plant, Pobl Ifanc ac Addysg, roeddwn am dynnu eich sylw at ein gwaith yn y maes 
hwn. 

Mae'r ymgynghoriad cyhoeddus i lywio ein hymchwiliad bellach wedi dod i ben. 
Rydym wrthi'n cymryd tystiolaeth lafar gan amryw o dystion ac mae gennym 
sesiynau wedi'u trefnu gyda Gweinidogion perthnasol, gan gynnwys y Gweinidog 
dros Blant a Gofal Cymdeithasol, ar 9 a 23 Mai 2018.  

Rwyf yn ymwybodol bod eich Pwyllgor wedi dechrau craffu ar y Bil Cyllido Gofal 
Plant (Cymru) yn ddiweddar ac y disgwylir iddo gyflwyno adroddiad ar ddechrau 
mis Gorffennaf 2018. Er nad ydym eto wedi cytuno ar amser ar gyfer cyhoeddi 
adroddiad ein hymchwiliad, byddwn yn fodlon rhannu unrhyw faterion a ddaw i'r 
amlwg ac a allai fod o ddiddordeb i chi wrth i chi graffu ar y Bil.  

